
LISABON I PORTO  

25.11.2026 - 1.12.2026 | 7 dana 

od 2.149 KM 1.949 KM po osobi 

Program putovanja 

7 dana 

1. DAN: SARAJEVO – ISTANBUL – LISABON  

Sastanak putnika na Sarajevskom aerodromu 2h prije leta. Let za Istanbul planiran u 
15:30h sa presjedanjem za Lisabon u 21:20h. Slijetanje u Lisabon predviđeno u 23:25h 
(*PROVJERITI SATNICE LETA U NAPOMENAMA) Transfer do hotela. Smeštaj u hotel. 
Slobodno vrijeme. Noćenje. 

2. DAN: LISABON 

Doručak. U ranije dogovoreno vrijeme krećemo u fakultativni obilazak jedne od 
najljepših evropskih metropola: Lisabon! Posjet glavnim gradskim lokacijama: Belém 
četvrt, slikovito područje zapadno od centra grada Lisabona, mjesto čvrsto povezano sa 
portugalskim pomorskim otkrićima prepuno povijesnim spomenicima i brižno 
održavanim vrtovima; posjet spomenicima: Mosteiro dos Jeronimos ( 1501), Belem 
toranj (1515) i spomenik pomorskim otkrićima (1960). Vožnja do starog grada. Parkirat 
ćemo se u blizini, a potom prošetati do brežuljka prema St. George dvorcu odakle ima 
divan pogled na grad (ovaj dio izleta podrazumijeva cca. 15 minuta hoda do brda zbog 
prometnih uvjeta i pristupa autobusima tom dijelu grada). Zatim se spuštamo slikovitim 
ulicama Alfama, najstarijom četvrti grada. Dalje se vozimo duž ostalih glavnih lokacija u 
Lisabonu: Marques de Pombal kružni tok, Avenida da Liberdade, Restauradores i Rossi 
trgova. Povratak u hotel, slobodno poslijepodne za šetnju,shopping..... Noćenje. 

3. DAN: LISABON – SINTRA – CASCAIS – CABO DA ROCA – ESTORIL  

Doručak te odlazak na cjelodnevni fakultativni izlet. Proći ćemo kroz šarmantni gradić 
Estoril, gdje se nekada vozila čuvena utrka Formule 1 i gdje se nalazi najveća kockarnica 
u Europi te sjedište europske špijunaže za vrijeme Drugog svjetskog rata. Nastavak 
putovanja do najzapadnije točke Europe, Cabo da Roca, s natpisom „Ovdje završava 
kopno i počinje more…“. Ovdje možete kupiti priznanje da ste došli do najzapadnije 
točke Europe. Slobodno vrijeme za fotografiranje te nastavak vožnje do Sintre, 
šarmantnog gradića i poznatog odmorišta portugalskih vladara, grada pod zaštitom 
UNESCO-a s prekrasnom kraljevskom palačom. Svakako predlažemo posjet jednoj od 
najprepoznatljivih znamenitosti Portugala – bajkovita palaču Pena koja je okružena 
prekrasnim mediteranskim vrtovima, koji se prostiru na više od 200 hektara i u kojima se 
nalaze brojne egzotične biljke sa svih strana svijeta s brojnim fontanama i jezercima. 



Nastavak vožnje do poznatog ljetovališta Cascais, nekadašnjeg ribarskog sela, a nakon 
toga ljetnikovca europskih kraljevskih obitelj. Slobodno vrijeme za ručak. Povratak u 
Lisabon u dogovoreno vrijeme. Slobodno vrijeme. Navečer predlažemo zajednički 
fakultativni odlazak na večeru uz čuveni Fado program. Povratak u hotel. Noćenje. 

4. DAN: LISABON – COIMBRA – AVEIRO – PORTO  

Doručak.Putovanje prema Portu uz usputnu posjetu Coimbri, „studentskom gradu„ s 
jednim od prvih europskih sveučilišta u Europi iz 1290. godine, a još je i danas jedno od 
najvažnijih sveučilišta u Europi. Slobodno vrijeme za ručak i kupovinu suvenira. Odlazak 
iz Coimbre te vožnja do Aveira, pitoresknog gradića na kanalima kojeg mnogi zovu i 
portugalska Venecija. Poznat je i po svojim fasadama sa bijelo sivim prugama. Kraći 
razgled grada i slobodno vrijeme. Nastavak putovanja do Porta, drugog najvećeg grada i 
prijestolnice sjevernog Portugala kojeg mnogi izdvajaju kao najljepši grad Atlantika. 
Smještaj u hotel. Slobodno vrijeme za individualne aktivnosti I istraživanje grada. 

5. DAN: PORTO 

Doručak. Nakon doručka slijedi fakultativno razgledavanje najpoznatijih znamenitosti 
Porta. Posjetićemo Palácio da Bolsa, jednu od najreprezentativnijih građevina grada i 
simbol njegove trgovačke tradicije. Ova impresivna palača, izgrađena sredinom 19. 
vijeka na temeljima nekadašnjeg samostana Svetog Franje, svjedoči o ekonomskom 
usponu Porta i danas predstavlja jedno od najznačajnijih kulturno-historijskih zdanja u 
Portugalu. 

U nastavku programa obići ćemo Crkvu Svetog Franje, remek-djelo gotičke arhitekture i 
jedan od najprepoznatljivijih spomenika grada. Posebnu pažnju privlači njena raskošna 
unutrašnjost, ukrašena bogato rezbarenim i pozlaćenim baroknim detaljima, zbog čega 
se ubraja među najljepše sakralne objekte u Portugalu. Crkva se nalazi u historijskom 
jezgru Porta, koje je uvršteno na UNESCO-ovu Listu svjetske baštine. 

Šetnju nastavljamo kroz Ribeiru, najstariji i najživopisniji dio grada, poznat po uskim 
kaldrmisanim ulicama, šarenim fasadama i živahnoj atmosferi uz obalu rijeke Douro. 
Slobodno vrijeme možete iskoristiti za ručak ili uživanje u nekom od brojnih kafića i 
restorana, uz autentičan doživljaj jednog od najljepših dijelova Porta. 

Povratak u hotel. Preporučujemo da slobodno vrijeme iskoristite za posjetu čuvenoj 
knjižari Lello, jednoj od najljepših knjižara na svijetu. Otvorena početkom 20. vijeka, 
očarava jedinstvenom arhitekturom, impresivnim enterijerom i bogatom historijom, 
zbog čega je nezaobilazna stanica svakog posjetioca Porta. 

6. DAN: PORTO – BRAGA – GUIMARAES - PORTO 

Nakon doručka, slobodan dan u Portu za vlastite aktivnosti ili cjelodnevni fakultativni 
izlet u Bragu i Guimaraes. Predlažemo cjelodnevni izlet u Bragu i Guimarães, dva grada 
koja zauzimaju posebno mjesto u historiji Portugala. 



Obilazak započinjemo u Bragi, jednom od najstarijih portugalskih gradova, poznatom po 
bogatoj vjerskoj i kulturnoj baštini. Posjetićemo čuveno svetište Bom Jesus do Monte, 
prepoznatljivo po monumentalnom baroknom stepeništu i prekrasnom pogledu na 
grad, te prošetati historijskim centrom u kojem se nalaze Katedrala Sé de Braga i brojni 
trgovi i znamenite građevine. 

Nakon toga slijedi odlazak u Guimarães, grad koji se smatra kolijevkom portugalske 
države i rodnim mjestom prvog portugalskog kralja. Prošetaćemo srednjovjekovnim 
ulicama historijskog centra, koji se nalazi na UNESCO-ovoj Listi svjetske baštine, vidjeti 
dvorac Guimarães i Palatu vojvoda od Braganze (vanjski obilazak), te uživati u 
autentičnoj atmosferi jednog od najljepših portugalskih gradova. 

Povratak u Porto u večernjim satima. 

7. DAN: PORTO – ISTANBUL - SARAJEVO 

Nakon doručka, odjava iz hotela. Transfer od hotela do aerodroma. Let iz Porta za 
Istanbul na letu je u 10:50h, predviđeno vrijeme slijetanja u Istanbul je u 18:35h. Let iz 
Istanbula za Sarajevo na TK1023 je u 19:35h a predviđeno vrijeme slijetanja u Sarajevo 
je 19:30h. Kraj programa. 

Uvjeti putovanja 

Cijena uključuje 
• Let na redovnoj liniji TURKISH AIRLINES na relaciji Sarajevo – Istanbul – Lisabon -

Porto Istanbul-Sarajevo 
• Aerodromsku taksu 
• 3 noćenja sa doručkom u hotelu SMY  Lisabon 4*/ Turim Saldanha 4* ili sličan 
• 3 noćenja sa doručkom u hotelu ABC Porto Campanha  4* ili sličan 
• Transfer autobusom na relaciji aerodrom - hotel -aerodrom 
• Transfer  autobusom na relaciji Lisabon - Porto te posjeta gradovima Coimbra i 

Aveiro 
• Kompletna organizacija uz stručne vodiče 

Cijena ne uključuje 

• Fakultativne izlete (cijene su okvirne te su podložne promjenama i zavise od 
lokalnog tour operatora kao i od broja prijavljenih putnika): 

o Obilazak Lisabona  (50e - 70 e) 
o Izlet Sintra (ukljucene ulaznice u Pena i Royal Palace) - Cascais - Cabo de 

Roca - Estoril (90 - 110 e) 
o Fado večera  (80 - 100 e) 
o Obilazak Porta  (45 e - 65 e) 
o Izlet Braga - Guimares (50 e - 70 e) 

• Boravišnu taksu u hotelu 



• Doplatu za jednokrevetnu sobu 600 KM 
• Putničko zdravstveno osiguranje 14 KM / po osobi do 60 god. (2 KM po danu) 

 
Napomena 

• Organizator zadržava pravo izmjene cijene aranžmana i fakultativnih izleta u 
slučaju drastičnih povećanja cijene nafte na svjetskom tržištu ili monetarnih 
poremećaja na finansijskom tržištu a koji utiču na kalkulativne elemente ovog 
aranžmana. 

• Vrijeme leta zavisi od uslova u saobraćaju (raspoloživost aviona kod avio-
kompanije, opterećenost sarajevskog i odredišnog aerodroma) koji u sezoni 
mogu biti otežani.Agencija BUENA VISTA ne odgovara za eventualne promjene u 
satnici leta. 

• Agencija zadržava pravo promjene redoslijeda programa i izleta po danima. 
• Za ovaj program važe OPŠTI USLOVI PUTOVANJA Turističke agencije BUENA 

VISTA od 01.04.2008. 
• Pasoši moraju biti važeći najmanje 3 mjeseca od planiranog datuma putovanja 

za zemlje Europske unije, te najmanje 6 mjeseci za ostale destinacije. Agencija 
ne snosi odgovornost ukoliko putni dokumenti nisu u skladu s ovim uvjetima. 

• Trokrevetne sobe su na upit ovisno o raspoloživosti. Dvokrevetna double soba 
označava dva spojena kreveta tj. bračni. U nekim hotelima su samo dostupni ti 
tipovi soba (double) te raspoloživost soba/tipa kreveta je na upit ovisno o 
popunjenosti hotela. 

 

SATNICE LETOVA: 

  1 TK1022  26OCT SJJIST  1530 1930  

  2 TK1779   26OCT ISTLIS  2120 2325  

  3 TK1450  01NOV OPOIST  1055 1835  

  4 TK1025  01NOV ISTSJJ  1935 1930  
___________________________________ 

1 TK1022  25NOV SJJIST  1530 1930  

2 TK1779  25NOV ISTLIS  2120 2325  

3 TK1450  01DEC OPOIST  1055 1835  

4 TK1023 01DEC ISTSJJ  2010 2005  


